भारत सरकार
कृषि एवं किसान कल्‍याण मंत्रालय
कृषि, सहकारिता एवं किसान कल्‍याण विभाग
राज्‍य सभा
अतारांकित प्रश्‍न सं. 1123
27 जुलाई, 2018 को उत्‍तरार्थ
विषय: 
आंध्र प्रदेश में सूखा
1123. 
श्री वि॰ विजयसाई रेड्डीः 
क्या कृषि एवं किसान कल्याण मंत्री यह बताने की कृपा करेंगे किः
(क) क्या केन्द्रीय दल ने हाल ही में आंध्र प्रदेश के सूखा प्रभावित प्रकासम, नेल्लोर, कड़पा, अनंतपुर और विजयनगरम जिलों का दौरा किया और सूखे की स्थिति के कारण हुई क्षति का जायजा लिया;

(ख) क्या केन्द्रीय दल ने खासतौर से प्रकासम जिले में सूखे की गंभीर स्थिति को माना है;

(ग) सूखा प्रभावित घोषित मंडलों और जिलों का ब्यौरा क्या है;

(घ) यदि हां, तो केन्द्रीय दल द्वारा प्रस्तुत प्रतिवेदन का ब्यौरा क्या है और इस पर क्या कार्रवाई की गई है; और
(ङ) आंध्र प्रदेश सरकार द्वारा कितनी धनराशि वित्तीय सहायता के रूप में मांगी गई है और केन्द्रीय सरकार द्वारा अब तक कितनी धनराशि जारी की गई है? 
उत्‍तर
कृषि एवं किसान कल्‍याण मंत्रालय में राज्‍य मंत्री (श्री गजेन्‍द्र सिंह शेखावत) 
(क) से (ड.): आंध्र प्रदेश सरकार ने रबी 2017-18 के दौरान पांच जिलों के 121 मंडलों में सूखे की घोषणा करते हुए तीन अवधियों में ज्ञापन प्रस्‍तुत किया जिसमें 679.19 करोड़ रुपए की वित्‍तीय सहायता की मांग की गई है। ज्ञापन में दी गई सूचना के अनुसार सूखा प्रभावित जिलों (मंडलों सहित) के ब्‍यौरे निम्‍नलिखित हैं: 
	क्र.सं.
	जिला
	ऐसे मंडलों की संख्‍या जिन्‍हें सूखा प्रभावित घोषित किया गया है 

	
	
	गंभीर
	मध्‍यम
	कुल

	1.
	प्रकाशम
	43
	12
	55

	2.
	नेल्लोर
	15
	00
	15

	3.
	कडपा
	19
	08
	27

	4.
	अनंतपुर
	00
	23
	23

	5.
	विजयनगरम
	01
	00
	01

	
	कुल
	78
	43
	121


ज्ञापन के उत्‍तर में अंतर मंत्रालयी दल (आईएमसीटी) का गठन किया गया जिसने सूखे की स्‍थिति और राष्‍ट्रीय आपदा कोष (एनडीआरएफ) से वित्‍तीय सहायता की आवश्‍यकता का आकलन करने के लिए प्रकासम, नैल्‍लोर, कडप्‍पा और अनंतपुर जिलों का दौरा किया। आईएमसीटी की सिफारिशों, उस पर राष्‍ट्रीय कार्यकारी समिति की उप-समिति (एससी-एनईसी) की सिफारिशों और एनडीआरएफ के मानदंड़ों पर विचार करने के बाद भारत सरकार ने 2017-18 के रबी सूखे के लिए एसडीआरएफ में उपलब्‍ध 50 प्रतिशत शेष के समायोजन के अध्‍ययधीन एनडीआरएफ से 113.14 करोड़ रुपये की सहायता का अनुमोदन किया। 
*****
